
Uunga siunnersuut: Sullivinni avatangiisinut suliassaqarfiup ilaata, nunami sullivinni avatangiisinut 

tunngasup, Namminersorlutik Oqartussanit tiguneqarnissaanik Inatsisartut aalajangiiffigisassaattut 

siunnersuut. 

(Inuussutissarsiornermut, Suliffeqarnermut, Niuernermut, Nukissiuuteqarnermut Nunanullu allanut 

Naalakkersuisoq) 

(Siullermeerneqarnera) 

Maannakkut Naalakkersuisuusut maannamut takutippaat aningaasarsiornermut politikkimik 

ingerlatsisinnaassuseqaratik suliniutinut nutaanut akissaqartitsilersinnaasumik. Tamanna takuarput 2017-

mut Aningaasanut Inatsit akuerineqarmat, tassani naalakkersuisoqatigiit siuliisa silassorissumik 

aningaasaqarnikkullu akisussaassuseqartumik Aningaasanut Inatsisissamut siunnersuutaat 

allanngortinneqarmat, piffissami 2017-miit 2020-mut katillugit 145 millioner koruuninik 

amingartooruteqartussanngorlugu.  

Maannakkut naalakkersuisoqatigiit  socialistiskiusut pingaarnersiuinerat imaluunniit 

pingaarnersiuisinnaannginnerat pissutaalluni suliniutinik ingerlatsisoqarsinnaanngilaq, pisortat 

aningaasarsiornerata ajorseriaqqinneranik kinguneqartussamik. Uani sullivinni avatangiisinut 

suliassaqarfiup ilaanik, nunami sullivinni avatangiisinut tunngasortaanik tigusinissap kinguneranik pisortat 

aningaasaqarnerat ukiumut 10 millioner koruuninik ajorseriartinneqassaaq.  

Naluneqanngitsutut aningaasat ataasiaannarlutik atorneqarsinnaapput. Demokraatini allanik 

nassaarsinaakuttoorpugut 10 millioner koruuninik pitsaanerusumik atuiffiusinnaasunik sullivinni 

avatangiisinut suliassaqarfiup ilaata, nunami sullivinni avatangiisinut tunngasup tigunissaanut 

taarsiullugu.  

Allanik taasaqalaaginnarniarluta eqqaasinnaavarput Tasiilami inuttut ajornartorsiutit pillugit immikkut 

suliniuteqarnissamut aningaasanik immikkoortitsisoqakuttoorsinnaagaluarpoq, nuna tamakkerlugu 

angajoqqaanut atuarfik  pilersinneqarsinnaavoq imaluunniit erninermut atatillugu angajoqqaat 

sulinngiffeqartarnerat sapaatip akunnerinik sisamanik sivitsorneqarsinnaagaluarpoq. Taamaasilluta 

oqaatigaagut iliuusererusunnerusatta ilamininngui. 

Sutigut tamatigut pingaarnersiuisariaqarpugut. Demokraatini allanik pingaartinnerusaqarpugut 

sullivinni avatangiisinut suliassaqarfiup ilaata, nunami sullivinni avatangiisinut tunngasup tigunissaanut 

taarsiullugu aamma taamaattumik maannakkuugallartoq inassutigaarput siunnersuut 

http://www.atassut.gl/Default.aspx

itigartinneqassasoq. 

 

Forslag til: Inatsisartutbeslutning om Grønlands Selvstyres overtagelse af den del af sagsområdet 

arbejdsmiljø, som vedrører arbejdsmiljø på land. 

(Naalakkersuisoq for Erhverv, Arbejdsmarked, Handel, Energi og Udenrigsanliggender) 

(1. behandling) 

 

Det nuværende Naalakkersuisut har indtil videre vist sig at være ude af stand til at føre en økonomisk 

politik, der skaber økonomisk råderum til nye initiativer. Det så vi i forbindelse med vedtagelsen af 

Finansloven for 2017, hvor et fornuftigt og økonomisk ansvarligt Finanslovsforslag fra den tidligere koalition 

blev ændret således, at udsigten nu er et samlet underskud for perioden 2017-2020 på 145 millioner 

kroner. 

 

Prioriteringerne eller manglen på samme fra den nuværende socialistiske koalition betyder, at der ikke er 

plads til aktiviteter, der yderligere forværrer de offentlige finanser. Nærværende forslag om at hjemtage 

sagsområdet arbejdsmiljø på land vil føre til en forværring af de offentlige finanser på lige under 10 

millioner kroner om året. 

 

Man kan som bekendt kun bruge sine penge en gang. Demokraterne og Atassut kan finde andre ting, der er 

mere relevante at bruge 10 millioner kroner på end hjemtagelse af området for arbejdsmiljø på land.  

 

For blot at nævne nogle ting kunne vi afsætte penge til at yde en ekstraordinær indsats rettet mod de 

sociale problemer i Tasiilaq, vi kunne etablere en landsdækkende forældreskole eller vi kunne forlænge 

forældreorloven med 4 uger. Dette blot for at nævne nogle af de ting, som hellere ville gøre. 

 

Alting handler om at prioritere. Demokraterne og Atassut har i øjeblikket andre prioriteringer end at 

hjemtage området for arbejdsmiljø på land, og derfor indstiller vi på nuværende tidspunkt forslaget til 

forkastelse.  


